
Xabier Agirre, Ainhoa Garai, Aitziber Garmendia, Elene Arandia, Izaro Saizar eta Andoni Iturzaeta. I. TERRADILLOS

Bihar hasiko da neguko
kultur egitaraua
‘Baginaren bakarrizketak’antzezlanak eta Atila y los Unosen
kontzertuak emango dio hasiera; datorren asteburuan Txolarre 
irratiak antolatutako bertso jaialdia ere izango da Leidorren q2

Mendiak
ezagutzeko 
aukera zabala
elkarteen
eskutik 
Tolosaldeko eta Leitzaldeko mendi taldeek
ibilaldien aurtengo egutegia osatu dute; lehen
txangoak igande honetan izango dira  q4-5

Erantzun 
«bikaina» izan du
Merkatu Txikiak
19.000 euro jaso dituzte Tolosako Laskorainek
antolatu ohi duen elkartasun azokan q3

Intxurrek bigarren
itzuliari ekingo dio
asteburuan
Alegiako futbol taldea Erregional Preferentean
dago denboraldi honetan; Intxurre elkartekoek
mailaren «gogortasuna» nabarmendu dute q7



Itzea Urkizu Kultura

Andoni Iturzaeta Kultur zinego-
tziak eta Jokin Ansorena kultur
teknikariak Tolosan zer? neguko
kultur egitaraua aurkeztu dute.
Aurtengo aurrekontuak izoztuta
geratu direnez, «zailtasunak»
izan dituzte programa nahi beza-
la antolatzeko, baina, hala ere, az-
kenean «uste baino egitarau za-
balagoa» eskaintzeko moduan
izan dira.

«Oreka» egitarauan
Antolatzaileek neguko kultur
programaren oreka azpimarratu

nahi izan dute: adin guztientzat
zuzenduak diren ikuskizunak
izango dira, eta arte zein kultur
adierazpen desberdinez gozatu
ahal izango du  ikuslegoak. Aipa-
turiko oreka hori ere nabaria da
ekitaldien ekoizpenari begira,
bertako nahiz kanpoko produk-
zioak izango baitira oholtza gai-
nean. Genero berdintasunari ere
begiratu zaio, eta gizon eta ema-
kumeen protagonismoa bera ere
kultur eskaintza honetan oreka-
tua izango dela nabarmendu dute  

Alde batetik, «sona handiko ar-
tistak» Tolosara etor daitezen
saiatu dira, eta aurtengoan ere

aurrekontua dela eta Mundua
Tolosan zikloa egitea ezinezkoa
suertatu den arren, Bebe abesla-
ria eta Crimen perfecto antzezla-
neko Jorge Sanz  eta Elena Furia-
se bezalako aktoreak gurean iza-
tea lortu dute. 

Bestalde, tolosarrak partaide
diren emanaldiak ere eskaini
nahi izan dituzte (Atila y los Unos
eta Izaro eta Elene abeslariak
kasu) eta horrekin batera bertako
eragileek antolaturiko ikuskizu-

nak ere bai (Txolarreren Bertso
Jaialdia, besteak beste). 

Inauteriak iruditan
2011ko neguko kultur eskaintza-
ren baitako erakusketen artean,
Andoni Iturzaeta zinegotziak be-
reziki azpimarratu du Jeiki jeiki!
argazki erakusketa. Tolosako
Udaleko bi sail elkarlanean aritu
dira honetarako, eta aspaldiko ga-
raietatik gaurdainoko bidaia bat
egin ahal izango dute bisitariek,

Tolosako Inauterietako argaz-
kien bidez. Datorren urtarrilaren
21ean, ostirala, erakusketaren
aurkezpena izango da, 18:30ean.

Sarrerak, gaurtik 
aurrera eskuragarri
Ikuskizun guztietarako sarrerak
gaurtik aurrera salgai izango
dira, eta Eusko Jaurlaritzako 
Kultur Bonuarekin ere eskuratu
ahal izango dira, hilaren 21era bi-
tarte.

Egitarau «duin
eta orekatua»
‘Baginaren bakarrizketak’antzezlanaren
euskarazko bertsioa estreinatuko dute
bihar, Leidor aretoan, 20:30ean 

Inauterietako irudiak biltzen dituen
erakusketa izango da ikusgai Aranburun

‘Baginaren bakarrizketak’ antzezlaneko aktoreak eta Txalo produkzioetako ordezkaria, Jokin Ansorena eta

Andoni Iturzaeta Kultur teknikaria eta zinegotzia eta Izaro Saizar eta Elene Arandia, atzoko aurkezpenean. I.T.

LANA
]Sukaldaria. Sukaldaritzan es-
perientzia duen emakumea es-
kaintzen da jatetxe batean lan
egiteko. Interesatuek dei deza-
tela 688 682 136 edo 688 681
257 telefono zenbakietara. 

]Teleoperadorea. Telefono
arreta zerbitzurako langile bila
gabiltza. Ezinbestekoa da 
euskara jakitea. Interesatuek,
bidali curriculuma unai@logika-
line.com posta elektronikora
edo deitu 943 31 86 00 telefo-

Iragarki laburrak

no zenbakira, 09:00etatik
17:30era.

SALGAI
]Motorra. Suzuki RMZ 450a
salgai. 2006. urtekoa eta egoe-
ra oso onean. 635 75 09 15. 

GALDUTAKOAK
]Txakurra. Bolder Collie arra-
zako txakur arra galdu zen Erre-
ge gauean Tolosan. Ikusi edo
aurkitu duenak dei dezala on-
dorengo telefono zenbakira:
634 45 91 10.

URTARRILA

p‘Baginaren bakarrizketak’.
Bihar, 20:30ean, Leidorren.
1996an estreinatu zen New Yor-
ken. Pertsonaien adin, jarrera
eta aldarteak desberdinak dira,
baina denak daude lotuta bagi-
narekin, sexualitatearekin, or-
gasmoarekin...
Txalok ekoiztu du euskarazko
lana, eta Aitziber Garmendia
eta Ainhoa Garai aktoreek tau-
laratuko dute. 10 euro.
p‘Zuretzat gurekin...Javi’.
Bihar, 23:00etan, Fronton kafe-
tegian. Zuzeneko DVDa aurkez-
tu berri dute, eta orain kontzer-
tua emango dute, eurena zuze-
nekoak egitea baita. Doan.
pBertso jaialdia. Urtarrilaren
22an, 18:00etan, Leidorren.
Txolarre irratiak antolatutako
saioa. Maialen Lujanbio, Amets
Arzallus, Andoni Egaña, Aitor
Mendiluze, Arkaitz Estiballes

eta Jon Maia ariko dira bertso-
tan. Gai jartzaile lanetan, berriz,
Amaia Agirre ariko da. 10 euro.
p‘Mintzo’. Urtarrilaren 28an,
20:30ean, Leidor aretoan. Dan-
tzaz konpainiaren lana da. Min-
tzairei, komunikazioari eta inko-
munikazioari buruz eta hizkun-
tzak baino hobe adierazten
duen gorputzaren inguruan ari
da. 10 euro.
p‘Viaje  a la Poligonia’. Urtarri-
laren 29an, 18:00etan, Topic-
en. Magiaz betetako mundua
da, forma hartu eta galtzen du-
ten poligonoz josia. Bidaia ho-
netan Karratu falta zaion aldea
bilatzen saiatuko da. Theatre de
Deux Mains taldearen lana da.
Helduek 7 euro, eta haurrek 4.

OTSAILA

p‘Echale guindas’.Otsailaren
4an, 20:30ean, Leidorren. Orain
dela lau urte sortu zen La guin-
da poesia eta flamenkoa uztar-

tzen dituen konpainia. David
Colomo gitarra-jotzaile tolosa-
rra dago tartean. 10 euro.
p‘Robot maitea’.Otsailaren
5ean, 18:00etan, Topic-en. Bi
izaki bereziren gorabeherak
kontatzen dira. Pozarren bizi
dira, baina, halako batean, ba-
tek matxura izango du. 5 euro.
p‘Solstizio’.Otsailaren 11n,
20:30ean, Leidorren. Luar na
Lubre 1985. urtean sortutako
galiziar folk musika taldea da.
Disko berrian euren esentziak
eta soinu akustikoak eta lirikoak
berreskuratu dituzte. 18 euro.
p‘Batuta’.Otsailaren 12an,
18:00etan, Topic-en. Taun Taun
taldearen lan honetan geltoki
bat irudikatzen dute. Iristen den
tren bat, jendea eta maletak
alde batetik bestera, berriro irte-
ten den trena... Helduek 7 euro,
eta haurrek 4 euro.
p‘No me hagas daño’.Otsaila-
ren 18an, 20:30ean, Leidorren.
Tanttaka taldearen antzezlan

GEkitaldiak

honetan begiradez ari da. Per-
tsonaiez, kalean edo telebistan
entzundako esaldiez. 10 euro.

MARTXOA

pBebe.Martxoaren 11n,
20:30ean, Leidorren. Extrema-
durako musikariaren disko be-
rria Tolosan izango da, estreina-
koz Euskal Herrian. 30 euro.
p‘Crimen perfecto’.Martxoa-
ren 18an, 20:30ean, Leidorren.
Txalo produkzioen lana. Tony
Wendicek Margot emaztea hil
nahi du bere dirua eskuratzeko.
Planak huts egingo dio, eta
emaztea da hiltzailea akabatu-
ko duena. Elena Furiase eta Jor-
ge Sanz dira aktoreak. 20 euro.
p‘Paperezko istorioa’.Martxo-
aren 19an, 18:00etan, Topic-en.
Behi Bi’s taldearen lana. Luziak
denetarik du, baina bakarrik
sentitzen da. Horregatik, Tronpi
txakurra oparituko diote. Hel-
duek 7 euro eta haurrek 4 euro.

p‘Ongi etorri,Pupu eta Lore’.
Martxoaren 26an, 16:30ean,
Leidorren. Pirritx, Porrotx eta
Marimotos-en azken abentura.
Pupu eta Lore Pirritxen ume bi-
kiak nola hezten dituzten eraku-
tsiko dute. Bi saio. 6 euro.
p‘La tierra y el universo’.Mar-
txoaren 26an, 20:00etan, To-
pic-en. Irango Yase Tamam tal-
dearen lana. Zazpi ipuinen gai-
nean sortutako aktore eta
txotxongilo lana. 7 euro.

APIRILA

p‘Batera live’.Apirilaren 1ean,
20:30ean, Leidorren. Izaro Sai-
zar eta Elene Arandia ETBko Bi
Gira saioko txapeldunek eskai-
niko dute zuzenekoa. 10 euro.
p‘Biribilketan’.Apirilaren 8an,
20:30ean, Topic-en. Koldo
Ameztoyrekin, Euskal Herriko
eta beste lekuetako ipuin eta
kontakizun herrikoiak. 10 euro.
p‘Ari du’.Apirilaren 15ean,
22:30ean, Leidorren. Villabona-
ko Oinkari dantza taldearen
ikuskizun berrian, dantza eta
poesia uztartze dituzte. 10 euro.

ren eta  Tolosaldea Sahararekin
taldearen esku geratu da.

Laskorainen eskertza
Laskorain ikastolak antolatu eta,
Ibarrako misio taldea, Tolosaldea
Sahararekin elkartea eta Tolosa-
ko Udaleko Gizarte Zerbitzuaren
laguntzarekin burutu da Gabone-
tako Merkatu Txikia. 

Balantzea egiterakoan, «aur-

ten ere erantzun bikaina jaso» du-
tela nabarmendu dute ikastola-
koek: «Bertan salgai egon diren
jantziak, jostailuak, tresnak eta
abar ikastolako guraso, dendari
eta gainerako herritarren eskuza-
baltasunari esker izan dira eta ur-
tez urte ekimen honek jasotzen
duen erantzuna azpimarragarria
iruditzen zaigu». 

Beraz, «esker ona» elarazi die

modu batean zein bestean eki-
men honetan parte hartu duten
guztiei.

Horrekin batera, Laskorain
ikastolakoek azaldu dutenez, «be-
netan pozgarria da Emaus Fun-
dazioak, bazterketaren aurka bu-
rutzen duen proiektua, eta Tolo-
saldea Sahararekin eta Ibarratik
misio taldeek dituzten asmoak
ezagutzeko eta zabaltzeko antola-

turiko ekintzetan jaso dugun
atxikimendua eta erantzun ona».
Izan ere, «honi esker ehunka gaz-
tek, gurasok, familiak eta herrita-
rrek, azken urte hauetan, ezagu-
tu ahal izan dugu hainbat jendek
bizi duen gizarte bazterketa, bai
urrutian eta baita gugandik ger-
tu ere». 

Merkatu Txikia bezalako eki-
menekin berriz, ziur daude ikas-
tolakoak «gizarte solidarioagoa-
ren alde» ari direla, eta ondorioz,
jarraipena izan dezan merezi due-
la. Kanpaina amaitu da, baina
egitekoak egunerokotasunean
hor dirautela gogorarazi dute
Laskorain ikastolatik. 

«Erantzun ona» jaso duen Merkatu
Txikian ia 300 lagun aritu dira lanean
Asier Imaz Gizartea

Laskorain ikastolak, hamabosga-
rren urtez, Merkatu Txikia anto-
latu zuen Gabonetan Tolosako
kultur etxean. Abenduaren 26tik
urtarrilaren 9ra bitarte, 19.000
euro bildu zituzten, nahiz eta hori
ez izan «helburu nagusia». 

Bildutako dirua Emaus Funda-
zioaren, Ibarratik misio taldea-

Merkatu Txikia hamalau egunetan zehar zabalik egon da Tolosako kultur etxean, Gabonetan. I. TERRADILLOS

DATUAK

pDendariak.Guztira 152k hartu
dute parte.
pArduradunak.Hamalau egu-
netan 98 guraso, irakasle eta
ikasle ohi egon dira.
pLaguntzaileak.182 ikasle,
DBH 3-4 eta Batxilergo 1-2 mai-
lakoak.
pEkonomia.Helburu nagusia
ez bazen ere, «oso erantzun
ona» izan du: 19.000 euro.
pIaz.%6 gutxiago, beraz, aur-
ten diru gehiago bildu da.
pNorentzat? Diru guztia eta
saldu gabe gelditu den materia-
la, Emaus Fundazioaren, Ibarra-
tik misio taldearen eta Tolosal-
dea Sahararekin taldearen esku
geratuko da, «hauek baztertue-
kin orain arteko lana eginez ja-
rrai dezaten».

GMerkatu Txikia

Gabonetako Merkatu Txikiare-
kin batera, kasu honetan Sahara
ardatz hartuta, Angel Cuerdok
argazki erakusketa jarri zuen el-
kartasun ekimen handi horren
osagarri gisa. 

Bidaiari tolosarrak bi helburu
zituen buruan: kontzientziazioa
eta laguntza ekonomikoa. Azken
honi dagokionez, jasotako dirua
bihar banatuko dute Laskorain
ikastolako liburutegian
19:00etan. 
Gustura gelditu al zara argazki era-
kusketaren erantzunarekin?
Alde batetik, mezua zabaltzeko
helburuari begiratuta, hurbildu
den jendeari gustatu zaiola irudi-
tzen zait. Bertan jendearekin ego-
teko aukera izan dut eta oso modu
positiboan baloratu dute; Saha-
raren inguruan gehiago jakin
ahal izateko, erakusketa erabilga-
rria izan dela uste dut.  
Zein da zabaldu nahi izan duzun me-
zua?
Nire argazki erakusketarekin ba-
tera, Tolosaldea Sahararekin el-

karteko panelak egon dira. Bi era-
kusketa hauekin elkarteak di-
tuen proiektuak zabaltzen saiatu
gara. 
Ekimen honen bigarren helburua,
ekonomikoa zen. Arlo horretan nola
moldatu zarete?
Tolosaldea Sahararekin elkarte-
ak dituen proiektuen artean, Sa-
hara hegoaldea eta Mauritania-
ren arteko mugan eskola bat erai-

kitzea dago. Bide desberdinak
erabilita, elkartea dirua biltzen
ari da. Argazki batzuk saldu dira
erakusketaren bidez, baina sal-
menta ez da izan nahi bezain  opa-
roa. Hala eta guztiz ere, diru bat
lortu da eta horretan lagundu du-
tenei esker ona azaldu behar zaie.
Aurrerantzean ere saiatuko gara
beste bide batzuen bidez dirua bil-
tzen, eskola hori eraikitzeko.

Zure bidaien inguruko erakusketak
egina zara, aurrez ere. Baina, zure ar-
gazkiak saltzen jarri dituzun lehen
aldia al da? 
Urteak daramatzat erakusketak
jarriz Euskal Herriko toki desber-
dinetan, baina nolabait, erakus-
keta hauek beti Kutxak babes-
tuak izaten ziren. Ondorioz, inoiz
ez nuen eduki argazki hauek sal-
tzeko ez nahirik ezta helbururik

ere. Orain dela hilabete batzuk or-
dea, Saharako gatazka berriro ere
nahasten hasi zen eta pausotxo
bat aurrera emateko aukera ba-
nuela bururatu zitzaidan. Kasu
honetan, argazki erakusketa ja-
rriz eta argazkiak salduz. Lehen
esan bezala, Saharako proiektu
horri laguntzeko eta pauso txiki
bat ematekoa egoera horren
amaieraren alde. 

«Eskola bat eraikitzeko dirua bildu nahi genuen»  

I.TERRADILLOS



Eneritz Maiz Mendia

Z
er du mendiak euskal-
dunentzat? Euskal He-
rrian ez da igo gabeko
tontorrik izango. Hain-

beste jende mugitzen duen zaleta-
sun honek zerbait izango du. As-
katasuna, lasaitasuna, gogoeta-
rako bide ematen du, paisaia
ederrez gozatzeko aukera, lagun
eta familiarekin denbora atsegi-
na igarotzea ahalbidetzen du, aire
garbia, osasuna, ... 

Euria, elurra, eguzkia, hotza
edo beroa egin dezake baina men-
dira joan nahi duenarentzat egu-
raldia ez da oztopo. Denborak ere
ez du axola eta zenbat metro di-
tuen ere ez. Bakoitzak bere  ahal-
bideen arabera igoko du mendia.
Txikia izan edo handia, guztietan
saiatzen da euskalduna.

Haur, gazte edo heldu, guztiak
ikusi daitezke maldan gora edo
behera. Mendi magalean etzan-
da, hamaiketako edo bazkari ede-
rra hartuta edota siesta eder bat
botatzea ere mendiarekin batera
dator. Urteari agur esan edo ongi
etorria emateko ere askok auke-
ratzen dute mendirako bidea.

Mendiez inguratuta bizi gara
bere baso eta zelaiekin batera.
Eta horren erakusgarri dira es-
kualdean ditugun mendi taldeak.
Egun pasa edota asteburua igaro-
tzeko aukera ederrak eskaintzen
dituzte. Urteak dituztenak eta
sortzen ari direnak daude gure-
an. Euskal Herriko txokoak eza-
gutzea dute helburu baina hain
urrun ez dauden Pirinioetara joa-
teko ohitura handia dute. Villabo-
nako Aizkardi, Asteasuko Sa-
gain, Tolosako Oargi eta Alpino
Uzturre, Alegiako Mendi Asan-
blada edo Ibarrako Bai Euskal He-
rriari eta Haitzetan Raju ditugu. 

Talde batzuek hilean behin egi-
ten dute irteera, besteek hilean
bat baino gehiago egiten dituzte.
Urte osoko egutegia prestatzen
dute edo ikasturteka antolatzen

2011. urterako federatu txartelak
gauzatzeko eman beharreko pau-
su eta azalpenak  http://sites.goo-
gle.com/site/amarozmendia web-
gunean jarri dituzte edotafedera-
tzeko sasoiak irauten duen
bitartean, auzo elkarteko egoi-
tzan egongo dira asteazkenetan,
19:00etatik 20:00etara. Talde ho-
nekin ere, eskualdea eta ingu-
ruak ezagutzeko aukera izango
da. Gustuko lekuan ez omen da al-
daparik izaten eta mendizaleen
kasua da hori. Nahi duenak ez du
mendira joateko aitzakiarik.

Euskaldunok mendira joateko dugun joera handia da. Horren erakusgarri dira eskualdean ditugun mendi
taldeak eta hauek urtean zehar antolatzen dituzten irteera guztiak. Urte guztian bada non aukeratua.

Mendia zaletasun denean

Iaz uztailean Aizkardikoak Ozako oihanetik abiatu ziren Castillo de Atxer (2.384 m) gailurrera igotzeko. HITZA

Iaz Mendibil mendi taldekoek Irusoko Trikuharrien inguruan egin zuten itzulia. HITZA

AIZKARDI

pUrtarrilak 16.Sara-Arxuria-
Zugarramurdi (Lapurdi).
pUrtarrilak 30.Villabona- An-
datza-Zubieta .
pOtsailak 5-6. Umeen eski ir-
teera, Somport.
pOtsailak 13. Untzue- Alaitz-
Monreal (Nafarroa).
pOtsailak 20.Villabona - Her-
nialde - Alkiza - Asteasu.
pMartxoak 6.Villabona- Uztu-
rre (730m) - Tolosa.
pMartxoak 27. 43. Aizkardiko
Ibilaldia.
pApirilak 10. Sudupe - Eretza -
Ganeran - Zugaztieta (Bizkaia).
pApirilak 17. Villabona - Bela-
bieta - Urdelar - Villabona.
pApirilak 30 -Maiatzak 1. Ba-
laitus Néous (Hautes Pyrene-
es) irteera.
pMaiatzak 8. Montori - Argibel
- Beguz - Atharratze (Zuberoa).
pMaiatzak 15. Aralar.
pEkainak 12. Masousa - Larai-
lle - Lariste - Lescun (Biarno).
pEkainak 18-19. Vignemale
(Hautes Pyrenees).
pUztailak 9-10. Irteera. Escarra
- Collarada (Huesca) uztailaren
9an eta uztailaren 10ean, Can-
franc - Collarada - Villanua
(Huesca).
pIrailak 9-10-11. Irteera. Spijeo-
les - Portillon - Cabrioules.
pIrailak 17-18. Irteera. Caute-
rets - Facha - Respomuso. Res-
pomuso - Frondiellas - Arrens.
pUrriak 9. Andoin - Ballo - En-
tzia - Maeztu (Araba).
pUrriak 16. Izki Parke Naturala
BTT (Araba).
pUrriak 23.Villabona - Besabi -
Hernani.
pAzaroak 13.4.Argazki Rallya.
pAzaroak 21-27.Mendi Astea.
pAbenduak 18.Tolosa - Otsa-
bio  - Atallu (Gipuzkoa-Nafa-
rroa).

ALEGIAKO MENDI
ASANBLADA

pUrtarrilak 30.Gethary Doni-
bane Lohitzunera irteera.
pOtsailak 27.Marea Zirkuitua.
pMartxoak 27.Eniriora irteera.
pApirilak 10. Mendi Irteera es-
kolakoekin Pagoetara buelta.
pMaiatzak 29.Apellanizera
mendi irteera.
pEkainak 19. Mendi irteera, Aiz-
korrira.
pUztailak 9-10. Pirineoetara
mendi irteera.
pUrriak 30. Urepelera irteera.
pAzaroak 29.Bazkideen Egu-
na.

ALPINO UZTURRE

pUrtarrilak 16.Udana - An-
tzuola. Gorostiaga (951 m.) eta
Arrola (910 m.).
pOtsailak 20.Urigoiti - Zeanuri,
Lekanda (1.302 m.).
pMartxoak 20. Olazti - San
Martin. Bargagain (1.154 m.) eta
Larregoiko (1.014 m.).
pApirilak 17. Urkillaga portua -
Larraitz. Uarrain (1.346 m.).
pMaiatzak 15.Turruncun - Ar-
nedillo. Peña Isasa (1.474 m.).
pEkainak 5. Otsagabia - Isaba.
Kakueta (1.583 m.).
pEkainak 19. Orbañanos - Cu-
billas. Union (1.430).
pUztailak 8-9-10. Irteera.
Arrensera. Grand Barbat (2.813
m.) eta Gavizo Cristal
(2.890m.).
pIrailak 17-18. Irteera. Pineda

de la Sierra. Pico San Millan
(2.131m.).
pUrriak 9. Bidarrai - Amaiur.
Irubelakaskoa (967 m.).
pAzaroak 20.Ventas de Urriza
- Igoa. Trinidad (1.222 m.) eta
Irumuga (1.132m.).
pAbenduak 18.Zaldibar - Elo-
rrio. Intxorta (737).

IBARRAKO BAI EUSKAL
HERRIARI - HAITZETAN
RAJU

pUrtarrilak 22-23. Irteera Zu-
beroa ezagutuz.
pOtsailak 19-20.Nafarroa, Li-
zarrara.
pMartxoak 20.Lapurdira irtee-
ra.
pApirilak 10. Gipuzkoan, Zikiro
jatea.
pMaiatzak 21-22. Behe Nafa-
rroara irteera.

GEskualdeko mendi taldeak

OARGI

pUrtarrilak 16.Jaizkibel kosta-
tik mendi irteera. Pasai Doniba-
nera joango dira.
pUrtarrilak 22-23.Coumely Fe-
rrata - Grouffre de Hayau Grotte
de Bouhadere Trabesia (Pirineo
frantsesa). Espelologia.
pOtsailak 20.Behorlegi mendi
irteera. 07:00etatik 16:00etara.
pMartxoak 25-26-27.Picad’
Estat mendi Irteera. Valferrera.
pApirilak 08-09-10. Cotiella
eta Peña Montañesa Mendi Ir-
teera Pirineoetara.
pMaiatzak 20-21-22. Peña
Forca eta Ezkaurrera irteera.
pEkainak 10-11-12. La Bidouze
eta Errekaltia arroilak(Kakoue-
tta).
pEkainak 17-18-19.Pala de Ip
eta Punta Escarra.
pUztailak 1-2-3. Tolosa-Jaka
bizikletan edo Casco de Marbo-
rera (Ordesa-Cotatuero-Casco
Marbore-Faja de las Flores-Ca-
rriata-Ordesa).
pIrailak 16-17-18.Miraval eta
Feysonciego arroilak.
pUrriak 1-2. Tozal de Guara eta
Peña Canciasera.
pAzaroak 11-12-13. Urkulu eta
Okabera.

pAbenduak 16-17-18. San Lo-
renzo, La Cuña eta el Gitanora.

SAGAIN

pUrtarrilak 16.Aiako Harriak
mendi irteera.
pOtsailak 20.Lokiz
(Araba)mendi irteera.

pOtsailak 27.Eski irteera, Luz
Ardidenera.
pMartxoak 26-27. Irteera. Irau-
pen luzeko eski ikastaroa Pont
de Spagne-n.
pApirilak 10. Mendi Irteera es-
kolakoekin Pagoetara buelta.
pMaiatzak 14.Bizikletaz irteera
familiarra egingo dute, eskola-
koekin.
pMaiatzak 22. Mendi irteera,
iparraldera.
pEkainak 12. Mendi irteera,
Aralarrera.
pUztailak 9-10. Barranko jai-
tsiera, Guaranen.
pUrriak 15. Mendi Irteera, Irati-
ra.
pAzaroak 14etik 20era.Mendi
Astea.

dituzte. Badaude herri batzuk,
Berastegi esaterako, urtean ze-
har tarteka antolatzen dituzte-
nak. Irekiak izan ohi dira antola-
tzen dituzten irteera edo egun pa-
sak. 

Askok webguneak dituzte eta
bertan eskaintzen dute informa-
zio guztia. Federatuen txartelak
egiteko aukera ere eskaintzen
dute. 

Urteko lehen eguna kenduta,
Alpino Uzturrek, Oargik, Aizkar-
dik eta Sagainek, igande honetan
dute lehen irteera. Eta hurrengo

asteetan izango dute txanda Ale-
gia eta Ibarrakoek. 

Leitzak ere badu berea
Mendibil mendi taldea dute lei-
tzarrek. Azken urteetan, mendi,
bizikleta, perretxikoen bila... irte-
era ezberdinak antolatzen dituz-
te leitzar guztientzako. Aurrera
kirol elkartearekin batera. 

Urteko lehen irteera larunbate-
an egingo dute eta bizikletarekin
irtengo dira. 09:30ean, Leitzako
tren geltokitik aterako dira eta
antolatzaileek eskatuta kaskoa

eta ordezko ganbera eramatea be-
harrezkoa izango da.

Berriak sortzen
Tolosako Amaroz mendi elkartea
urtea hastearekin batera sortu
da. Mendi Talde honen helburua
Tolosako Amaroz auzuneko bizi-
lagun mendizaleei federatzeko
erraztasunak eta urtean zeharre-
ko hainbat mendi-ekitaldi eskain-
tzea dutela adierazi dute.

Eskualdeko beste mendi talde-
ek eskaintzen duten moduan,
Amarotzen sortu den taldeak ere,



Erredakzioa Aizkora

Asteburu honetan Eusko Label
Binakako  Aizkora Txapelketako
beste jardunaldi bat jokatuko da.
Hilaren 16an, igandean,  12:30ean
izango dira txapelketa honetako
bi jardunaldiak. Oraingo honetan
Sakanako Arbizu herrian ariko
dira, bai urrezko eta baita zila-
rrezko mailan ere. Eta, bertan
izango da Ruben Saralegi aizkola-
ria ere. Gainera, asteburu hau
erabakigarria izango da leitzarra-
rentzat.

Urrezko maila
Urrezko mailan berriz ere, A tal-
deko bi bikote lehiatuko dira elka-
rren aurka. Bikote hauetako bat
Euskal Herriko txapelduna den
Jose Mari Olasagastik eta Ruben
Saralegi leitzarrak osatuko dute.
Aurrera jarraitzeko azken aukera
izango du bikote honek, izan ere,
pasa den igandean jokatutako
laugarren jardunaldian, Arrospi-
de eta Mugerza II.aren aurka gal-
du egin zuten. Oraingoan berriz,
txapelketan aurrera jarraitu nahi
badute garaipena lortu beharko
dute. 

Asteburu honetan, A taldeko
hirugarren bikotea izango dute
aurkari. Bikote hori Arriarangoa
den eta Gipuzkoako txapelduna
den Azurmendik eta Bizkaiko
txapelduna den Dimako Atutxa
II.ak osatuko dute. Bi aizkolari

hauek edizio honetan lehen debu-
tatu duten arren, Olasagastik eta
Saralegik ez dute lan erraza izan-
go bikote honen aurka irabazi eta
aurrera jarraitu ahal izateko. 

Zilarrezko mailako 
saioa ere jokoan
Zilarrezko mailan ere beste jardu-
naldi bat izango dute asteburu ho-
netan.

Etxarriko Goizeder Beltzak Er-
goiengo Iban Resano izango du bi-
kote. Beraien aurka lehiatuko
dira Juan Jose Erdozia etxarria-
rra eta Aritz Irazabal ugaoarra.
Bikote hauek 14 enbor moztu be-
harko dituzte, 6 modalitate ezber-
dinetan.

Beraz, asteburu honetan lehia
garrantzitsua izango da txapelke-
tan jarraitu nahi duten bikoteen
artean.

Asteburu erabakigarria
Saralegi leitzarrarentzat
Eusko Label Binakako
Aizkora Txapelketako
bosgarren jardunaldia,
erabakigarria izango da
Saralegi leitzarrarentzat

Erredakzioa Areso

Aresoko internet erabiltzaileek
Udalera jo dezakete egun haue-
tan kode edo IP helbide berria es-
katzeko. Izan ere joan den urteko
azarotik, Aresoko etxe eta baserri
guztiek erabili dezakete internet,
Wifi sistemari esker. Hala, joan
den urteko lizentziak agortu dira,
eta aurten zerbitzua jaso nahi du-
tenak, udaletxera hurbildu be-

harko dira eta kode berria eskatu.
Honenbestez, egun hauetan in-
ternet konexiorik gabe izango
dira Aresoko etxe eta baserriak. 

Konexioa egiteko, herritarrek
router izeneko kutxatxo bat be-
har dute eta hori ere Aresoko uda-
letxean eskuratu daiteke. Mikel
Baraibar alkatearen hitzetan,
«goizetan, bulego ordutegian
izango da IP helbide berria eska-
tzeko aukera». Bestalde, erabil-
tzaileek urteko kuota ordaindu
beharko dute.

Leku askotan ADSLa ezin zute-
lako kontratatu jarri zuen mar-
txan ekimen hau Udalak joan den
urtean. Honekin, herritar guztiei
eman nahi izan diete konexio az-
kar hau izateko aukera. 

Wifia erabiltzeko kode
berria eskuragarri
Udaletxera jo eta 
eskatu dezakete
herritarrek; iaz 
jarri zuen martxan
sisteman hau udalak

Tolosaldea eta Leitzaldea › 
6  tolosaldeko eta leitzaldeko hitza 2011ko urtarrilaren 13a, osteguna

Erredakzioa Pilota

Asteburu honetan Binakako Txa-
pelketaren beste jardunaldi bat
jokatuko dute gure eskualdeko
pilotariek.

Zehazki sei partida jokatuko di-
tuzte ostirala eta asteartea bitar-
te. Lehenengoa, Olaizola I.a izan-
go da. Bihar 22:15etik aurrera Ge-
tariako pilotalekuan izango da.
Olaizola I.a eta Beloki, Gonzalez
eta Laskurainen aurka arituko
dira. Larunbatean berriz,
17:15ean Iruñan bi partidu joka-
tuko dira. Alde batetik, Bengoe-
txea VI.a eta Patxi Ruizek, Titin
III.a eta Pascualen aurka jokatu-

ko dute. Bestetik, bigarren maila-
ko txapelketari dagokionez, Olae-
txea lizartzarra Albisurekin bate-
ra, Ongay eta Merinoren aurka
ariko dira. Igandean, bigarren
mailako beste partida bat izango
da. Kasu honetan, Olazabal are-
soarrak eta Ladis Galarzak osa-
tzen duten bikoteak, Rico IV.aren
eta Argoteren aurka jokatuko du.
Partida hau Eibarren jokatuko
dute, 17:00etan.  Jardunaldiko az-

keneko partidak Mungian izango
dira, 17:00etan. Jaunarena leitza-
rra eta Arruti, Urrutikoetxea eta
Izaren aurka ariko dira bigarren
mailako txapelketan. Lehenengo
mailan, berriz, Barriola leitzarra
Xalarekin  batera ariko da, Bera-
saluze VIII.aren eta Apraizen aur-
ka. 

Partidez jositako asteburua
dute aurretik eskualdeko pilota-
riek.

Binakako Txapelketan jarraitzen
dute eskualdeko pilotariek
Binakako Txapelketa
aurrera doa, eta
eskualdeko pilotariek
partida ugari dituzte
asteburu honetan

Berasaluze VIII.a eta Apraiz izango ditu aurkari Barriola-Xala bikoteak. E. E.

Haur danborradarako
kantineren izen-ematea 

TOLOSA ›Aiz-Orratz elkartea
hasia da aurtengo Inauteriak
prestatzen. Horregatik deialdia
luzatzen die herriko elkarteei,
haur danborradan kantinera
gisa aurkeztu nahi  dutenek
izena emateko. Horretarako,
interesatuek haurraren argazki
bat bidali beharko dute hilaren
24a baino lehen, gero progra-
man agertu dadin.

Maite Etxaniz herritarrekin
bilduko da gaur 18:30ean 

BERASTEGI ›Maite Etxaniz
Gipuzkoako Foru Aldundiko
Gizarte Politikako Saileko dipu-
tatua herritarrekin bilduko da
gaur herriko nahiz Gipuzkoako
gaiez hitz egiteko. Batzarra
18:30ean izango da, Ategi zen-
troan. Diputazioak azken 3 urte-
etan landutako Kudeaketa Pla-
naren berri emango du
diputatuak. Segidan, bertan bil-
dutakoek euren iritzi eta ekar-
penak aurkezteko aukera izan-
go dute.

DLaburrak Film eskaintza zabala
asteburuan Leidorren 

TOLOSA ›Zine programazio
interesgarria prestatu dute Lei-
dorren asteburu honetarako.
Alde batetik, gaur Zine Forume-
an, Humberto D lana ikusteko
aukera izango da. 19:15ean eta
21:45ean izango dira saioak.
Larunbatean berriz, Chloe
eskainiko dute. 19:30ean eta
22:30ean izango dira emanal-
diak. Hurrengo egunean berriz,
haurrei zuzenduta, 17:00etan
Megamind izango da. 19:30ean
berriz, Biutiful. Baita astelehe-
nean ere, ikuslearen egunean.

Jokoan Euskal Herriko Mus
Txapelketako kanporaketa

IBARRA ›Euskal Herriko Mus
Txapelketako kanporaketa bat
jokatuko da bihar Ibarran. Xepla
elkartean izango da norgehia-
goka 22:00etatik aurrera. Parte
hartu nahi dutenek unean ber-
tan eman beharko dute izena.
Irabazleak hurrengo faserako
sailkatuko da. Baina honez gain
txapeldunak, arkume bat jaso-
ko du sari gisa. Bigarren gera-
tzen denak bi txuleta, eta hiru-
garrenak, bi baserriko oilasko.



Imanol Garcia Alegia

Intxurre futbol taldea Lurralde-
kako edo Erregional preferente
mailan jokatzen ari da aurtengo
denboraldian, aurrekoan igoera
lortu eta gero. Mailaren «gogorta-
suna» nabarmentzen dute Santos
Irazustabarrena entrenatzaileak
eta Eneko Garmendia kapitai-
nak. Ez da lehenengo aldia maila
horretan aritzen direla. «Maila
honetan egon garen beste urtee-
tan talde indartsuak zeuden, bai-
na ez aurten bezain indartsuak»,
dio entrenatzaileak.

Lehenengo itzulia bukatu da
eta egun azken bigarren doaz, 10
punturekin, salbaziotik lau pun-
tura. Asteburu honetan Euskal-
duna taldearen aurka jokatuko
dute bigarren itzuliko lehen par-
tida. «Lehenengo itzulia nahiko
gogorra izan da», azaltzen du Ira-
zustabarrenak. «Nahiko maila
ona ematen ari gara, baina ez
gara partidak irabazten ari. Kon-
tuan izan behar da talde indar-
tsuak daudela: Urola, Mutriku,
Euskalduna, Zestoa... Asko gora-
goko mailan arituak. Gu izango
gara gure mailako herri txikie-
na».

Zorte pixka batekin bigarren
itzulian egoerari buelta ematea
lortuko dutela azaltzen dute. «Ez
ditugu oso urruti mailari eusteko
postuak», diote. Garmendiak gai-

neratzen duenez, «partida guz-
tiak oso borrokatuak izaten ari
dira. Irabazi ditugunak ere azken
minutura arte ez dira erabaki». 

Joko aldetik ondo ikusten dute
taldea. «Maila honetan egon gi-
nen aurreko aldian gol askogatik
galtzen genituen partidak. Orain
galtzen ditugunak tarte gutxiga-
tik izaten dira. Etxean nahiko
ondo gabiltza», zehazten du kapi-
tainak.  

Taldea mantentzea
Horrelako herri batean talde bat
mantentzea zaila dela esaten
dute. 

«Baten batek uzten badu, jube-
nilen bat igoko da, baina kanpo-
tik jendea ekartzea zaila izaten
da. Futbolariek nahiago dute be-
lar artifizialean jokatzea», azal-
tzen du Irazustabarrenak. 

Bestalde, «jendeak konpromiso
gutxi hartzen du, entrenatzeko-
eta. Nahiago dute areto futbolean

Intxurre futbol taldekoek mailaren
«gogortasuna» nabarmentzen dute 
Irazustabarrena
entrenatzaileak eta
Garmendia kapitainak
diotenez mailari eustea
dute helburu  

Intxurreko lehen taldearen jokalari eta prestatzaileak. HITZA

‹ Alegialdea
2011ko urtarrilaren 13a, osteguna tolosaldeko eta leitzaldeko hitza 7

edo zenbait torneotan parte har-
tzea, entrenatu beharrik gabe».

Tarteka jubenil batzuk sartu
behar izaten dituzte lehen talde-
an. «Aurreko urtean ere igoera fa-
sean sartu genituen, batzuetan
lau edo bost batera», dio entrena-

tzaileak. «Orain jubenil bat edo
beste sartu dezakegu, baina ezin
ditugu lau batera sartu. Aldea
handia dago mailatik mailara. Fi-
sikoki ere prestatuagoak daude
taldeak». 

Helburua maila mantentzea

da. «Igo ginenean bagenekien zai-
la izango zela, baina behin igota
ez diogu uko egingo helburuari.
Nik uste dut aterako dugula»,
azaltzen du entrenatzaileak. 

Sei talde daude Intxurren. Tal-
de nagusiaz gain, jubenilena, ka-
deteena eta infantilena daude
mutiletan eta nesketan kadeteak
eta infantilak. Txikienak, infantil
mailakoak, Intxurre zein eskola-
ren artean eramaten dira. Alebin
mailako batzuk ere aritzen dira
entrenatzen, baina partida ofizia-
letan ez dute parte hartzen, torne-
oetan bakarrik.

Hamazazpi urte inguru dara-
matza Irazustabarrenak entrena-
tzen Intxurren. Astelehenetan
hartzen du atseden, beste egun
guztietan futbolari lotuta du
agenda. Garmendiak ere hama-
zazpi urte daramatza elkartean,
horietatik hamar talde nagusian.
Hainbeste urtetan futbolari lotu-
ta egoteko «gustatu egin behar
zaizu eta gero giroa ere ona izan
behar du», dio Garmendiak

Jokalari eta entrenatzaile
Garmendia, talde nagusiko kapi-
taina izateaz gain, kadeteen tal-
deko entrenatzailea da. Hemezor-
tzi urte zituela kadeteentzako en-
trenatzailea behar zela esan
zioten elkartetik eta ea animatu-
ko zen galdetu zioten. Ordudanik
hamar denboraldi daramatza
eginkizun horretan.

Larunbata goiz eta arratsaldez
normalean okupatuta izaten du.
Egun kadeteen taldea Kopa joka-
tzen ari da, ezin izan baita igoera
faserako sailkatu. 4-3 irabazi zu-
ten aurreko asteburuan Beasai-
nen aurka. «Gero eta zailagoa da
gazteen artean talde batean ego-
teko konpromisoa lortzea», azal-
tzen du Garmendiak. «Lehen he-
mezortzi urterekin esaten zuen
jendeak futbola utzi egingo zuela.
Egun hamalau urterekin ere
erraz uzten da».

Talde nagusiko zenbait jokalari entrenamendu batean. I. GARCIA

2 Agenda

MENDI IRTEERAK

pLeitza.Mendibil mendi elkar-
teak Leitzalarreara joateko
txangoa antolatu du etzirako,
hilak 15. Ibilbidea bizikletaz
egingo dute eta Plazaolako gel-
tokitik abiatuko dira 09:30ean.
Irteera zailtasun maila erraze-
koa da.
pAsteasu.Sagain mendi talde-
ak igandean, hila 16, Aiako Ha-
rrietara joateko txangoa antola-
tu du. Irteera plazatik izango da
08:00etan. Izen emateko deitu
943 69 34 00 telefono zenbaki-
ra.
pTolosa.Oargi mendi elkarteak
igandean Jaizkibel aldera joate-
ko txangoa antolatu du. Kosta-
ko ibilbidea egingo dute. Tolo-
satik 06:30ean irtengo dira Pa-
sai Donibanera eta
Hondarrabian bukatuko dute
ibilbidea. Izena emateko 
688 698 642 telefono zenbaki-
ra deitu behar da edo 
info@oargi.org helbidera idatzi.
pTolosa.Alpino Uzturre elkar-
teak igandean, hilak 16, txangoa
egingo du. Udana mendatetik
hasiko dira eta Antzuolan buka-
tuko dute. Gorostiaga eta Lan-
darrats mendiak igoko dituzte.
Autobusa San Frantzisko pase-
alekutik 08:00etan irtengo da.
Iraupena 5 ordukoa da, bazki-
deek 11 euro odaindu beharko
dute eta besteek 13 euro. Izena
emateko deitu 943 65 27 89 te-
lefono zenbakira edo 
alpinouzturre@hotmail.com
helbidera idatzi.

ERAKUSKETAK

pAlegia.Maria Luisa Gorrotxa-
tegi zegamarraren margolanak
urtarrila bukaera arte egongo
dira ikusgai Alegiako Jubilatuen
tabernan. Hamabost lan jarri
ditu margolariak.

2 Farmaziak

GAUR

pTolosa.Ugarte, M.T. Euskal
Herria, 46. 943 67 32 74.
pLeitza.Plaza, M. T. Elbarren,
36. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

DEIALDIAK

pTolosa.Galtzaundi Irakurle
Taldearen bilera izango da gaur
kultur etxean 19:30etik aurrera.
Gaurkoan Koldo Izagirreren Sua
nahi Mr. Churchill? liburua az-
tertuko dute.
pLarraul.Ohiko osoko bilkura
gaur 19:00etan.
pTolosa.Urtarrileko azken la-
runbateko kantu-jirarako entse-
gua gaur Musika Eskolan
20:00etan.
pVillabona-Zizurkil.Jesusen
Bihotza Ikastolak Kultur Astea
izango du hilaren 24tik 30era.
Bertan Argazki Lehiaketa egin-
go dute eta parte-hartzea irekia
da. Izena eman nahi dutenek
gaur eta bihar egin beharko
dute Villabonako eraikineko
idazkaritzan. Bertan azaldu di-
tuzte Argazki Lehiaketaren non-
dik norakoak.

MUSIKA

pTolosa.Berri Txarraken kon-
tzertua bihar 22:30ean Bonbe-
renean. Sarrerak agortuta.
pTolosa.Atila y los Unosen
kontzertua bihar 22:30ean
Fronton kafetegian.
pAlegia.Gaztetxearen urteu-
rrenari bukaera emateko Willis
Drummond eta Bronze taldeen
kontzertua bihar 22:30ean.

Rafa Uribarren Landa Ingurumeneko Saileko di-
putatua Bidegoiango dozena bat herritarrekin bil-
du zen herenegun. Diputazioak azken 3 urteetan
landutako Kudeaketa Planaren berri eman zuen
lehenik eta behin, eta gero herritarren iritziak eta
ekarpenak jaso zituen. Pello Arzallus alkateak ere
hartu zuen hitza datorren legegintzaldirako Lan-

da Gipuzkoa 32 programa bezalakoetatik erato-
rritako laguntzarik egongo den galdetzeko. «Az-
ken legegintzaldian hutsune asko osatu dira; ze-
hatz-mehatz, 39 proiektu burutu dira 32 herritan.
Datorren legegintzaldian bestelako arloak osa-
tzera joko dugu, Interneteko sarbidea esaterako»,
erantzun zuen Uribarrenek . HITZA

KUDEAKETA PLANAREN AZALPENA

Irudia qBidegoian


